

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2023  ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը 
	Սույն որոշման նախագծի ընդունումը բխում է Հայաստանի Հանրապետության կրթության, գիտության, մշակույթի և սպորտի նախարար Ժաննա Անդրեասյանի գլխավորությամբ կայացած՝ Պարույր Սևակի ծննդյան 100-ամյակի հոբելյանական հանձնաժողովի երկրորդ նիստի 2024 թվականի մարտի 13-ի N 2 արձանագրության  կատարման անհրաժեշտությունից: Հանձնաժողովը հավանության է արժանացրել հոբելյանական 9 միջոցառումների իրականացման ծրագրային առաջարկները:

2. Ընթացիկ իրավիճակը և խնդիրները
 	Ժամանակակից հայ հասարակությունը բավականաչափ տեղեկացված չէ հայազգի հռչակավոր անձանց, նրանց գործունեության և մշակութային ժառանգության մեջ ունեցած ավանդի մասին: Սա որոշակի խզում է առաջացնում անցայալի ու ներկայի մշակութային ընկալումներում և, ի վերջո կարող է հանգեցնել հայրենի մշակութային արժեքների վերաբերյալ պատշաճ պատկերացումներ չունենալուն, ինչպես նաև ազգային արմատների և ինքնության ճանաչողության կորստի: Պարույր Սևակի ստեղծագործական ժառանգությունն ու նրա ներդրումը հայ ժամանակակից գրականության մեջ ահռելի է, սակայն հայ հանրությունը բավարար ծանոթ չէ մեր մշակույթում նրա ունեցած ավանդին:	Հոբելյանական տարվա համատեքստում բազմաթիվ մշակութային կազմակերպություններ ցանկություն են հայտնել կազմակերպել միջոցառումներ՝ նվիրված մեծ բանաստեղծին և դրանց մի մասն ընդգրկվել է հոբելյանական միջոցառումների ցանկում: Որոշման նախագծով ակնկալվում են ֆինանսական հատկացումներ՝ հանճարեղ մտավորականի ծննդյան 100-ամյա հոբելյանի իրականացման համար:

3. Կարգավորման նպատակը և բնույթը
Միջոցառումների նպատակն է՝ Պարույր Սևակի ստեղծագործական ժառանգության արժևորումը, հանրայնացումը, բանաստեղծի գրական ստեղծագործությունների և գիտական գործունեության ուսումնասիրությունների խթանումը, երիտասարդ սերնդի մեջ սևակյան գրականության ճանաչողության մեծացումը: Միջոցառումների շրջանակում նախատեսված են ներկայացումների, գովազդային արշավների, ֆիլմաշարերի պատրաստում, հրատարակչական աշխատանքների և մարզային մշակութային ու կրթական ծրագրերի իրականացում:

4. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության մասնագետների կողմից:

5. Իրավական ակտի կիրարկման դեպքում ակնկալվող արդյունքը
Կապահովվի Պարույր Սևակի ծննդյան 100-ամյակի հոբելյանական միջոցառումների իրականացումն ու նրա ստեղծագործական ժառանգության հանրահռչակումը:

6. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն
Հոբելյանական միջոցառումների կազմակերպման համար Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեի եկամուտներում և ծախսերում փոփոխություններ չի առաջանում: 
[bookmark: _GoBack]Որոշմամբ առաջարկվում է անհրաժեշտ գումարը նվազեցնել ՀՀ ԿԳՄՍ նախարարության 2024 թվականի պետական բյուջեի 1198 «Մշակութային և գեղագիտական դաստիարակության ծրագիր» 11009 «Դպրոցական բաժանորդային համակարգի ծրագրի իրականացում» միջոցառումից:  

7. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

8. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ».
Որոշման նախագիծը մշակվել է հիմք ընդունելով ՀՀ կառավարության 2021թ. օգոստոսի 18-ի N 1363-Ա որոշմամբ հաստատված ՀՀ կառավարության 2021-2026 թվականների ծրագրի 4-րդ գլխի 4.9 բաժնում ամրագրված բարեփոխումները. Կառավարության մշակութային քաղաքականությունը նպատակաուղղված է լինելու երկրի սոցիալ-տնտեսական զարգացման գործընթացներում մշակույթի դերի մեծացմանը, ընդլայնմանը, մշակութային կյանքին հասարակության մասնակցության և ակտիվ հաղորդակցության ապահովմանը, արվեստի տարածման և ժառանգության պահպանության գործում համայնքների ներգրավմանը, քաղաքացիական պատասխանատվության բարձրացմանը, ժառանգության վերաարժևորմանը:

9. Այլ տեղեկություններ.
Չկան:





